
Яр Чаллы шәһәре муниципаль берәмлеге 

Башкарма комитеты

карары 
№1026
20.02.2014 ел 

Яр Чаллы шәһәре территориясендә реклама корылмаларын урнаштыруга һәм эксплуатацияләүгә килешүләр төзү хокукына аукционнар әзерләү һәм үткәрү тәртибен раслау турында

Россия Федерациясе Гражданнар кодексының 448 маддәсе, «Реклама турында» 2006 елның 13 мартындагы 38-ФЗ санлы Федераль законның 19 маддәсе, Шәһәр Советының 2013 елның 30 маендагы 25/8 нче карары белән расланган Татарстан Республикасы Яр Чаллы шәһәре муниципаль берәмлеге территориясендә реклама корылмаларын урнаштыру һәм эксплуатацияләү тәртибе турында нигезнамәнең 43 пункты нигезендә

К А Р А Р   Б И Р Ә М:

1. Яр Чаллы шәһәре территориясендә реклама корылмаларын урнаштыруга һәм эксплуатацияләүгә килешүләр төзү хокукына аукционнар әзерләү һәм үткәрү тәртибен кушымтада каралганча расларга. 

2. Әлеге карарның үтәлешен тикшереп торуны Башкарма комитет Җитәкчесе урынбасары Р.М. Шакировка йөкләргә.

Башкарма комитет 

Җитәкчесе                                                                                                    Ф.Ф. Латыйпов 

Башкарма комитетның

2014 елның 20 февралендәге

1026 нчы карарына

кушымта

Яр Чаллы шәһәре территориясендә реклама корылмаларын урнаштыруга
һәм эксплуатацияләүгә килешүләр төзү хокукына аукционнар әзерләү һәм үткәрү тәртибе 
1 бүлек. Гомуми нигезләмәләр
1. Әлеге тәртип Россия Федерациясе Гражданнар кодексының 448 маддәсе, «Реклама турында» 2006 елның 13 мартындагы 38-ФЗ санлы Федераль законның   19 маддәсе, Шәһәр Советының 2013 елның 30 маендагы 25/8 нче карары белән расланган Татарстан Республикасы Яр Чаллы шәһәре муниципаль берәмлеге территориясендә реклама корылмаларын урнаштыру һәм эксплуатацияләү тәртибе турындагы нигезнамәнең 43 пункты нигезендә Яр Чаллы шәһәре территориясендә муниципаль милектәге җир кишәрлекләрендә, биналарда яки башка күчемсез милектә, яисә дәүләт милке чикләнмәгән җир кишәрлекләрендә реклама корылмаларын урнаштыруга һәм эксплуатацияләүгә килешүләр төзү хокукына аукционнар (алга таба – аукционнар) әзерләү һәм үткәрү тәртибен билгели.

2. Аукционнар үткәрүнең төп максатлары булып түбәндәгеләр тора:

- намуслы конкурентлык принципларын үтәү нигезендә товарлар, эшләр һәм хезмәтләр базарларын үстерү, социаль реклама җитештерү һәм тарату өчен уңай шартлар тудыру, Россия Федерациясенең реклама турындагы законнарын бозуны кисәтү; 

- реклама корылмаларын урнаштыруны оптимальләштерү;

- Яр Чаллы шәһәрендә муниципаль милектәге җир кишәрлекләрендә, биналарда яки башка күчемсез милектә, яисә дәүләт милке чикләнмәгән җир кишәрлекләрендә реклама корылмаларын урнаштыруга һәм эксплуатацияләүгә килешүләр төзү (алга таба – реклама корылмасын урнаштыруга һәм эксплуатацияләүгә килешү);

- «Яр Чаллы шәһәре» муниципаль берәмлеге бюджетын тулыландыру.
3. Әлеге тәртиптә түбәндәге төшенчәләр кулланыла:
1) аукцион – реклама корылмасын урнаштыруга һәм эксплуатацияләүгә килешү төзү хокукы өчен иң югары бәя тәкъдим иткән зат җиңүче дип таныла торган сәүдә формасы;

2) аукцион заказчысы – Яр Чаллы шәһәре муниципаль берәмлеге Башкарма комитеты йөзендә Яр Чаллы шәһәре муниципаль берәмлеге;

3) махсуслаштырылган оешма – аукцион үткәрүне оештыру функцияләрен гамәлгә ашыру өчен аукцион заказчысы тарафыннан җәлеп ителгән юридик зат;

4) дәгъвачы – аукционда катнашуга заявка биргән юридик яки физик зат;
5) аукционда катнашучы – аукционда катнашуга кертелгән дәгъвачы;
6) реклама корылмасының хуҗасы – реклама корылмасын урнаштыруга һәм эксплуатацияләүгә килешү төзегән аукционда җиңүче;
7) аукциончы – аукцион комиссиясе әгъзасы, аукционны алып баручы;
8) Яр Чаллы шәһәре муниципаль берәмлеге территориясендә тышкы рекламаны тарату өлкәсендәге өстенлек – затның Яр Чаллы шәһәре муниципаль берәмлеге территориясендә тышкы рекламаны тарату өлкәсендә якынча утыз биш процентны тәшкил иткән өлеше. Затның тышкы рекламаны тарату өлкәсендәге өлеше Яр Чаллы шәһәре муниципаль берәмлеге территориясендә затка яки аның аффилирланган затларына урнаштыру өчен рөхсәт бирелгән реклама корылмаларында мәгълүмат кырының гомуми мәйданының Яр Чаллы шәһәре муниципаль берәмлеге территориясендә урнаштыру өчен рөхсәт бирелгән барлык реклама корылмаларындагы мәгълүмат кырының гомуми мәйданына мөнәсәбәте буенча билгеләнә. 
Әлеге тәртиптә файдаланыла торган терминнар һәм төшенчәләр әлеге тәртипнең 1 пунктында күрсәтелгән норматив хокукый актлардагы мәгънәләрдә кулланыла.
2 бүлек. Аукцион
4. Аукцион ачык рәвештә була.
5. Аукцион предметы булып реклама корылмасын урнаштыруга һәм эксплуатацияләүгә килешү төзү хокукы тора.
6. Аукцион объекты булып лот яки лотлар тора, шул ук вакытта һәр лот түбәндәгеләр турындагы мәгълүматны үз эченә ала: 
- реклама корылмасының тибы;
- реклама корылмасына карата техник таләпләр; 

- реклама корылмасын урнаштыру урыны; 

- реклама корылмасында мәгълүмат кырының бер квадрат метры өчен реклама корылмасын урнаштыру һәм эксплуатацияләү хокукына айлык түләү күләме;

- реклама корылмасын урнаштыруга һәм эксплуатацияләүгә килешү төзү хокукының башлангыч бәясе.

Бер лот үз эченә бердән артык реклама корылмасын урнаштыруга һәм эксплуатацияләүгә килешү төзү хокукын ала алмый. 

7. Заказчы, аукцион үткәрү датасына кадәр 30 көннән дә соңга калмый, аукцион үткәрү турында хәбәр итә. 
8. Задаток лотның башлангыч бәясенең егерме проценты күләмендә билгеләнә. 
3 бүлек. Аукцион үткәрү субъектлары
9. Аукционны оештыру һәм үткәрү субъектлары булып аукцион заказчысы, махсуслаштырылган оешма, аукцион комиссиясе тора. 
10. Аукцион заказчысы:

1) аукцион үткәрү турында карар кабул итә;

2) аукционга куела торган лотлар исемлеген формалаштыра;

3) аукцион комиссиясе составын раслый;

4) аукцион документларын раслый;

5) аукцион документларына үзгәрешләр кертү турында карар кабул итә;

6) аукцион үткәрүдән баш тарту турында карар кабул итә;

7) реклама корылмасын урнаштыруга һәм эксплуатацияләүгә килешү төзи.
11. Махсуслаштырылган оешма:

1) аукцион үткәрү турындагы хәбәрне, аукцион үткәрүдән баш тарту турындагы хәбәрне «Челнинские известия» газетасында (алга таба – рәсми басма) бастыра һәм «Интернет» челтәрендә Яр Чаллы шәһәренең рәсми сайтына (алга таба – рәсми сайт) урнаштыра;
2) аукцион документларын һәм аңа үзгәрешләр кертү турындагы мәгълүматны, аукционда катнашуга заявкаларны карау беркетмәсен, аукцион документларының нигезләмәләре аңлатмасын, аукцион нәтиҗәләре турындагы беркетмәне рәсми сайтка урнаштыра;

3) аукцион документларын дәгъвачыларга күрсәтә;
4) задатокны кабул итеп ала;

5) аукцион документларының нигезләмәләре аңлатмасын күрсәтә;

6) аукционда катнашуга заявкалар кабул итә һәм аларны терки.
12. Килешү (контракт) нигезендә махсуслаштырылган оешма җәлеп ителмәгән очракта, аның әлеге тәртиптә каралган вәкаләтләрен аукцион заказчысы гамәлгә ашыра.

13. Аукционда катнашу хокукына заявкаларны бәяләү һәм аукционны үткәрү өчен, аукцион заказчысы тарафыннан аукцион комиссиясе төзелә. Аукцион комиссиясенең сан һәм персональ составы аукцион заказчысы тарафыннан раслана.
Аукцион нәтиҗәләре белән шәхсән кызыксынган физик затлар (шул исәптән, аукционда катнашуга заявка биргән, яисә әлеге заявкаларны биргән оешмалар штатындагы физик затлар), яисә аукционда катнашучылар йогынты ясарга мөмкин булган физик затлар (шул исәптән, әлеге оешмаларның катнашучылары (акционерлары), аларның идарә органнарының әгъзалары, аукционда катнашучыларның кредиторлары булып торучы физик затлар) аукцион комиссиясе әгъзалары булып тора алмый.

Аукцион комиссиясе составында күрсәтелгән затларның булуы ачыкланган очракта, алар аукцион нәтиҗәләре белән шәхсән кызыксынмаган һәм аукционда катнашучылар йогынты ясарга мөмкин булмаган физик затлар белән алыштырылырга тиеш.

Аукцион комиссиясе составына кертелгән затлар аларның аукцион комиссиясендә катнашуына комачаулый торган югарыда күрсәтелгән хәлләрнең булуы турында аукцион заказчысына хәбәр итәргә тиеш.
14. Аукцион комиссиясе:

1) аукционда катнашуга заявкаларны карый һәм дәгъвачыларны аукционда катнашуга кертү турында яки дәгъвачыларны аукционда катнашуга кертмәү турында карар кабул итә;

2) аукционнарга тапшырылган мәгълүматларның һәм документларның дөреслеген тикшерә;

3) дәгъвачыны аукционда катнашудан чыгару турында карар кабул итә;
4) аукцион үткәрүне оештыра;
5) аукционда җиңүчене билгели;

6) аукционда җиңүчене реклама корылмасын урнаштыруга һәм эксплуатацияләүгә килешү төзүдән баш тарткан дип тану турында карар кабул итә;

7) катнашучыларны аукционда катнашуга кертү турындагы беркетмәләрне, аукцион нәтиҗәләре турындагы беркетмәләрне һәм әлеге тәртип нигезендә башка беркетмәләрне алып бара.

15. Аукцион комиссиясе утырышында составының кимендә өчтән ике өлеше катнашкан очракта, аукцион комиссиясе әлеге тәртиптә каралган функцияләрне гамәлгә ашыруга тулы хокуклы.

Аукцион комиссиясенең карары ачык тавыш бирү юлы белән аукцион комиссиясенең утырышта катнашкан әгъзаларының күпчелек тавышы нигезендә кабул ителә. Тавышлар саны тигез булган очракта, аукцион комиссиясе утырышында рәислек итүче тавыш биргән карар кабул ителгән дип санала.
Аукцион комиссиясе тарафыннан кабул ителгән карар белән риза булмаган аукцион комиссиясе әгъзалары беркетмә текстына тиешле сылтама белән беркетмәгә кушымта рәвешендә үз фикерләрен язмача бәян итәргә хокуклы. 

Аукцион комиссиясенең карары беркетмә белән рәсмиләштерелә һәм аукцион комиссиясенең барлык әгъзалары тарафыннан имзалана.
16. Аукцион комиссиясе секретаре, утырыш үткәргәнгә кадәр биш эш көненнән дә соңга калмый, аукцион комиссиясе әгъзаларына утырыш үткәрү урыны, датасы һәм вакыты турында хәбәр итә. Аукцион комиссиясе әгъзаларының читтән торып тавыш бирү юлы белән карар кабул итүе, шулай ук аларга үз вәкаләтләре буенча башка затларны вәкил итеп җибәрү рөхсәт ителми.
4 бүлек. Аукционда катнашучыларга таләпләр
17. Дәгъвачыларны аукционда катнашуга кертү аукцион комиссиясе тарафыннан башкарыла.
18. Түбәндәге сәбәпләр буенча дәгъвачы аукционда катнашуга кертелми:

1) аукционда катнашуга заявка биргән моментка дәгъвачы Яр Чаллы шәһәре муниципаль берәмлеге территориясендә тышкы рекламаны тарату өлкәсендә өстенлекле урын алып тору;
2) дәгъвачы бетерелү (үзгәртеп төзелү) процессында тору;
3) Россия Федерациясе законнарында билгеләнгән тәртиптә дәгъвачы банкрот дип танылган һәм (яки) аңа карата банкротлык процедурасы үткәрелү;

4) тапшырылган документлар аукцион документлары таләпләренә туры килмәү;

5) заявка дәгъвачы тарафыннан әлеге гамәлләрне башкаруга вәкаләтләнмәгән зат тарафыннан тапшырылу.
5 бүлек. Аукцион үткәрү турында хәбәр, 
аукцион үткәүдән баш тарту турында хәбәр
19. Аукцион үткәрү турындагы хәбәр аукцион үткәрү көненә кадәр кимендә  30 көн алдан, «Интернет» челтәрендә шәһәрнең рәсми сайтына аукцион документларын урнаштырып, массакүләм мәгълүмат чараларының рәсми чыганакларында бастырып чыгарыла. 

20. Аукцион үткәрү турындагы хәбәрдә түбәндәге мәгълүматлар күрсәтелә:
1) аукцион заказчысының исеме, урнашкан урыны, почта адресы һәм электорн почта адресы, элемтә өчен телефон номеры;
2) аукцион предметы, аны үткәрү тәртибе;
3) аукционда җиңүче белән реклама корылмасын урнаштыруга һәм эксплуатацияләүгә килешү төзү срогы;
4) әлеге тәртипнең 6 пункты нигезендә лот турындагы мәгълүматларны үз эченә алган аукционга чыгарылган лотлар исемлеге;
5) аукцион документларын тапшыру срогы, урыны һәм вакыты, аукцион документлары урнаштырылган рәсми сайт, аукцион заказчысы тарафыннан аукцион документларын тапшыру өчен түләү билгеләнгән булса, махсуслаштырылган оешма тарафыннан җыела торган әлеге түләүнең күләме, түләү тәртибе һәм срогы;
6) аукционда катнашуга заявка бирү тәртибе, урыны һәм срогы;
7) задаток күләме, счет;

8) аукционда катнашучыларны билгеләү урыны, датасы, вакыты һәм тәртибе;

9) аукционда җиңүчене билгеләү тәртибе;

10) аукционны үткәрү урыны, датасы һәм вакыты, тәртибе.
21. Аукцион заказчысы Россия Федерациясенең Гражданнар кодексы нигезендә аукцион үткәрүдән баш тарту хокукына ия.

Күрсәтелгән карар кабул ителгән көннән соң ике көн эчендә, аукцион заказчысы тарафыннан аукционда катнашуга заявка биргән барлык дәгъвачыларга тиешле хәбәр җибәрелә. 
Аукцион заказчысы тарафыннан аукционны үткәрүдән баш тарту турында карар чыгарылган көннән соң 5 банк көне эчендә, махсуслаштырылган оешма дәгъвачылар керткән задатокларны кире кайтарырга бурычлы.
6 бүлек. Аукцион документлары
22. Аукцион документлары аукцион заказчысы тарафыннан раслана.
23. Аукцион документлары үз эченә түбәндәгеләрне алырга тиеш:

1) аукцион предметы;

2) аукционда катнашуга заявканың эчтәлегенә һәм формасына таләпләр;

3) аукционда катнашуга заявкалар бирү тәртибе, урыны, заявкалар бирүнең башлану һәм тәмамлану срогының датасы;

4) аукционда катнашуга таләпләр;

5) аукционда катнашуга бирелгән заявкаларны кире алу тәртибе һәм срогы;

6) дәгъвачыларга аукцион документлары нигезләмәләре буенча аңлатмалар бирү формалары, тәртибе, аңлатмалар бирүнең башлану һәм тәмамлану срогының датасы;
7) аукцион үткәрү урыны, датасы һәм вакыты;

8) задаток күләме, аукцион адымы;

9) аукционда җиңүче белән килешү төзү срогы һәм тәртибе;
10) аукционда җиңүче белән төзелә торган килешүнең срогы.

24. Аукцион документлары составына аукцион заказчысы һәм аукционда җиңүче арасында төзергә тәкъдим ителә торган реклама корылмасын урнаштыруга һәм эксплуатацияләүгә килешү проекты керә. 
Реклама корылмасын урнаштыруга һәм эксплуатацияләүгә килешү түбәндәге мәҗбүри шартларны күздә тотарга тиеш:

- реклама корылмасын урнаштыру урыны күрсәтелгән реклама корылмасын урнаштыруга һәм эксплуатацияләүгә килешү предметы;
- реклама корылмасын урнаштыруга һәм эксплуатацияләүгә килешүнең гамәлдә булу срогы;
- реклама корылмасы хуҗасының йөкләмәләре;

- реклама корылмасы хуҗасының реклама корылмасын урнаштыру һәм эксплуатацияләү килешүендә каралган йөкләмәләрне үтәмәү яки тиешенчә үтәмәү өчен җаваплылыгы;

- аукцион заказчысының реклама корылмасын урнаштыру һәм эксплуатацияләү килешүен үтәүдән берьяклы тәртиптә баш тарту нигезләре;

- реклама корылмасын урнаштыру һәм эксплуатацияләү килешүен өзү нигезләре.
25. Аукцион документларындагы мәгълүматлар аукцион үткәрү турындагы хәбәрдә күрсәтелгән мәгълүматларга туры килергә тиеш.

26. Аукцион үткәрү турындагы хәбәр рәсми басылып чыккан көннән соң, махсуслаштырылган оешма теләсә кайсы кызыксынучы затның язма рәвештә бирелгән гаризасы нигезендә, тиешле гаризаны алганнан соң ике эш көне эчендә, аукцион үткәрү турындагы хәбәрдә күрсәтелгән тәртиптә әлеге затка аукцион документларын бирергә бурычлы.
27. Кызыксынучы затларга аукцион документлары түләүсез нигездә кәгазьдә яки электрон төрдә, яисә электрон документ формасында җибәрелә.
28. Аукцион үткәрү турындагы хәбәр рәсми басылып чыкканчы, аукцион документларын бирү рөхсәт ителми. 

29. Теләсә кайсы дәгъвачы махсуслаштырылган оешмага аукцион документлары нигезләмәләре буенча аңлатмалар бирү турында запрос (шул исәптән электрон документ формасында) җибәрү хокукына ия. Махсуслаштырылган оешма күрсәтелгән запрос кергән көннән соң ике эш көне эчендә, аукцион документлары нигезләмәләре буенча язма рәвештә яки электрон документ формасында аңлатмалар җибәрергә бурычлы.
Кызыксынучы затның запросы буенча аукцион документларының нигезләмәләре буенча аңлатма җибәргән көннән соң бер эш көне эчендә әлеге аңлатма, запрос предметын күрсәтеп, ләкин запрос җибәргән кызыксынучы затны күрсәтмичә, махсуслаштырылган оешма тарафыннан рәсми сайтка урнаштырылырга мөмкин. Аукцион документлары нигезләмәләре буенча аңлатма аның асылын үзгәртергә тиеш түгел.
30. Аукцион заказчысы, аукционда катнашуга заявкалар бирү тәмамлану датасына кадәр кимендә биш көн кала, аукцион документларына үзгәрешләр кертү турында карар кабул итәргә хокуклы. Аукцион предметын үзгәртү рөхсәт ителми. Шулай ук аукционда катнашуга заявкалар бирү срогы аукцион документларына кертелгән үзгәрешләр рәсми сайтка урнаштырылган көннән аукционда катнашуга гаризалар бирү тәмамлану датасына кадәрге срок 30 көннән ким булмаслык итеп озайтылырга тиеш.
7 бүлек. Аукционда катнашуга заявкалар бирү. Дәгъвачыны аукционда катнашуга кертү турындагы мәьәләне карау 
31. Аукционда катнашуга дәгъвачы аукционда катнашу өчен шәхсән яки үзенең вәкиле аша түбәндәгеләрне тапшыра:
1) аукцион үткәрү турындагы хәбәрдә күрсәтелгән срок эчендә, аукцион документларында билгеләнгән форма буенча  аукционда катнашуга заявка;
2) дәгъвачы тарафыннан аукцион үткәрү турындагы хәбәрдә билгеләнгән задаток күчерелүне раслау өчен, үтәлеш турында түләүче банкының билгесе куелган түләү документы;

3) Яр Чаллы шәһәре муниципаль берәмлеге территориясендә дәгъвачыга һәм аның аффилирланган затларына урнаштыру өчен рөхсәт бирелгән реклама корылмаларының мәгълүмат кырының гомуми мәйданы турында мәгълүмат; 
4) шәхесне раслаучы документ (физик зат өчен);

5) оештыру документларының һәм юридик затны дәүләт теркәвенә алу турында таныклыкның (юридик затлар өчен) расланган күчермәләре;
6) законда билгеләнгән тәртиптә рәсмиләштерелгән ышаныч язуы (заявка дәгъвачының вәкиле тарафыннан бирелгән очракта).
Тапшырылган документлар исемлеге һәм заявка 2 нөсхәдә төзелә, аларның берсе – аукцион заказчысында, икенчесе дәгъвачыда кала.
32. Дәгъвачы үзе катнашырга теләгән һәр лот буенча аерым заявка бирә. 

33. Кабул итү срогы узганнан соң кергән заявка, документларны кабул итүдән баш тарту сәбәбен күрсәтеп, баш тарту турында билге куела торган исемлектәге документлар белән бергә, кергән көнне үк расписка буенча дәгъвачыга яки аның вәкаләтле вәкиленә кире кайтарыла.
34. Заявкаларны кабул итү срогы тәмамлангачы, дәгъвачы махсуслаштырылган оешмага хәбәр итеп (язма рәвештә),  заявкасын кире алырга хокуклы. Махсуслаштырылган оешма, заявкаларны кабул итү журналында заявканың кире алынуы теркәлгән көннән соң 5 банк көне , кертелгән задатокны дәгъвачыга кире кайтарырга бурычлы. Дәгъвачы, заявкаларны кабул итү тәмамланганнан соң заявканы кире алган очракта, задаток аукционда катнашучылар өчен билгеләнгән тәртиптә кире кайтарыла. 
35. Дәгъвачы аукционда катнашу өчен аукцион үткәрү турындагы хәбәрдә күрсәтелгән счетка задаток кертә. Счеттан алынган өземтә задатокның счетка керүен раслаучы документ булып тора.
36. Аукцион үткәрү турындагы хәбәрдә каралганча, аукционда катнашучыларны билгеләү көнендә аукцион комиссиясе дәгъвачыларның заявкаларын һәм документларын карый, тиешле счеттан алынган өземтә нигезендә дәгъвачылардан задатоклар керү фактын билгели. Документларны карау нәтиҗәләре буенча аукцион комиссиясе дәгъвачыларны аукционда катнашучылар дип тану турында яки дәгъвачыларны аукционда катнашуга кертүдән баш тарту турында карар карар кабул итә, ул катнашучыларны аукционда катнашуга кертү турындагы беркетмә белән рәсмиләштерелә. 
Катнашучыларны аукционда катнашуга кертү турындагы беркетмәдә, дәгъвачыларның исемнәрен күрсәтеп, кабул ителгән заявкаларның исемлеге, кире алынган заявкаларның исемлеге, аукционда катнашучы дип танылган дәгъвачыларның исемнәре, шулай ук, баш тарту сәбәпләрен күрсәтеп, аукционда катнашуга кертелмәгән дәгъвачыларның исемнәре күрсәтелә.
37. Аукционда катнашуга заявкаларны караганда, әлеге тәртипнең                          18 пунктында билгеләнгән сәбәпләр буенча, аукцион комиссиясе тарафыннан дәгъвачыга аукционда катнашырга рөхсәт ителми. 
38. Әлеге тәртипнең 18 пунктында билгеләнгәндән тыш башка сәбәпләр буенча аукционда катнашуга кертүдән баш тарту рөхсәт ителми.
39. Аукцион комиссиясе тиешле органнардан һәм оешмалардан аукцион дәгъвачысы (катнашучысы) – юридик затның, шәхси эшмәкәрнең бетерелүе яки аукцион дәгъвачысына (катнашучысына) карата банкротлык процедурасы үткәрелү турындагы мәгълүматларны һәм гамәлдәге законнар нигезендә башка мәгълүматларны соратып алу хокукына ия. 
40. Аукцион дәгъвачысы (катнашучысы) тарафыннан тапшырылган документлардагы мәгълүматларның дөрес булмавы билгеләнгән,  аукцион дәгъвачысы (катнашучысы) – юридик затның, шәхси эшмәкәрнең бетерелүе яки аукцион дәгъвачысына (катнашучысына) карата банкротлык процедурасы үткәрелү факты билгеләнгән очракта, аукцион комиссиясе аукционның шундый дәгъвачысын (катнашучысын) аукцион үткәрүнең теләсә кайсы этабында аукционда катнашудан чыгарырга бурычлы. 
Тапшырылган мәгълүматларның дөреслеген тикшерү аукцион документларында билгеләнгән тәртиптә һәм срокларда гамәлгә ашырыла.
41. Махсуслаштырылган оешма, аукцион комиссиясе утырышының катнашучыларны аукционга кертү турындагы беркетмәсе рәсмиләштерелгән көннән соң 5 банк көне эчендә,  аукционда катнашуга кертелмәгән дәгъвачының задатогын кире кайтарырга бурычлы.
42. Аукционда катнашучылар дип танылган дәгъвачыларга һәм аукционда катнашуга кертелмәгән дәгъвачыларга  бу хакта аукционны үткәрү көнендә хәбәр ителә.
43. Аукцион комиссиясе утырышының катнашучыларны аукционга кертү турындагы беркетмәсе рәсмиләштерелгәннән соң дәгъвачы аукционда катнашучы статусын ала.

8 бүлек. Аукционны үткәрү тәртибе
44. Аукцион аны үткәрү турындагы хәбәрдә күрсәтелгән урында, тиешле көндә һәм сәгатьтә үткәрелә.

45. Аукцион түбәндәге тәртиптә үткәрелә:

1) аукционны аукциончы алып бара; 
2) аукцион аукциончының аукцион исемен, төп характеристикаларын һәм аның предметының башлангыч бәясен, «аукцион адымын» һәм аукцион үткәрү тәртибен игълан итүдән башланып китә; 

«Аукцион адымы» реклама корылмаларын урнаштыруга һәм эксплуатацияләүгә килешүләр төзү хокукының башлангыч бәясенең биш проценты күләмендә билгеләнә һәм аукционны үткәрү дәвамында үзгәрми; 
3) аукционда катнашучыларга, аукциончы тарафыннан реклама корылмасын урнаштыруга һәм эксплуатацияләүгә килешү төзү хокукының башлангыч бәясе һәм  реклама корылмасын урнаштыруга һәм эксплуатацияләүгә килешү төзү хокукының чираттагы бәясе игълан ителгәннән соң, шушы бәя нигезендә реклама корылмасын урнаштыруга һәм эксплуатацияләүгә килешү төзү хокукын сатып алырга әзер булган очракта күтәрү өчен номерланган билетлар бирелә; 
4) аукциончы реклама корылмасын урнаштыруга һәм эксплуатацияләүгә килешү төзү хокукының һәрбер алдагы бәясен агымдагы бәяне «аукцион адымы»на арттыру юлы белән билгели. Аукциончы чираттагы бәяне игълан иткәннән соң билетны беренче булып күтәргән катнашучының билет номерын атый һәм аукционның шул катнашучысын күрсәтә. Шуннан соң аукциончы «аукцион адымы» нигезендә алдагы бәяне игълан итә; 
5) аукциончы тарафыннан игълан ителгән бәя нигезендә реклама корылмасын урнаштыруга һәм эксплуатацияләүгә килешү төзү хокукын сатып алырга әзер аукцион катнашучысы булмаган очракта, аукциончы әлеге бәяне 3 тапкыр кабатлый.    
Чираттагы бәяне өч тапкыр игълан иткәннән соң аукционда катнашучыларның берсе дә билет күтәрмәсә, аукцион тәмамлана. Аукционда җиңүче дип аукциончы тарафыннан билет номеры соңгы булып игълан ителгән аукцион катнашучысы таныла;

6) аукцион тәмамлангач аукциончы реклама корылмасын урнаштыруга һәм эксплуатацияләүгә килешү төзү хокукын сату турында игълан итә, реклама корылмасын урнаштыруга һәм эксплуатацияләүгә килешү төзү хокукының бәясен һәм аукционда катнашучының билет номерын атый. 
9 бүлек. Аукцион нәтиҗәләрен рәсмиләштерү. 

Аукцион нәтиҗәләре буенча килешү төзү 
46. Аукцион нәтиҗәләре аукцион нәтиҗәләре турындагы беркетмә белән рәсмиләштерелә, ул аукцион үткәрелгән көнне аукцион комиссиясе һәм аукционда җиңүче тарафыннан имзалана. Аукцион нәтиҗәләре турындагы беркетмә 2 нөсхәдә төзелә, берсе җиңүчегә тапшырыла, ә икенчесе аукцион заказчысында кала. 
Аукцион нәтиҗәләре турындагы беркетмә һәр лот буенча түбәндәге мәгълүматларны үз эченә ала: 

- лот турында әлеге тәртипнең 6 пунктында күрсәтелгән мәгълүмат;

- сатылган лот бәясе; 
- лот буенча аукционда катнашучылар саны;

- аукционда җиңүченең исеме (атамасы);

- аукционда җиңүчегә сатылган лот бәясен түләү өчен бирелә торган срок.
47. Аукцион нәтиҗәләре турындагы беркетмә имзаланган көннең икенче эш көнендә ул рәсми сайтка урнаштырыла. 

48. Аукцион нәтиҗәләре турындагы беркетмә аукционда җиңүче белән реклама корылмасын урнаштыруга һәм эксплуатацияләүгә килешү төзү өчен нигез булып тора.
Реклама корылмасын урнаштыруга һәм эксплуатацияләүгә килешү аукцион нәтиҗәләре турындагы беркетмә имзаланган көннән соң 20 көн эчендә төзелергә тиеш.
49. Аукционда җиңүче тарафыннан кертелгән задаток реклама корылмасын урнаштыруга һәм эксплуатацияләүгә килешү төзүгә сатып алына торган хокук өчен түләү исәбенә кертелә.
Махсуслаштырылган оешма, аукцион нәтиҗәләре турындагы беркетмә имзаланган көннән соң 5 банк көне эчендә, аукционда җиңмәгән катнашучыларга задатокларын кире кайтарырга бурычлы.

50. Аукционда җиңүченең, аукцион комиссиясенең беркетмәне имзалаудан, шулай ук аукционда җиңүченең һәм аукцион заказчысының реклама корылмасын урнаштыруга һәм эксплуатацияләүгә килешү төзүдән баш тарту нәтиҗәләре Россия Федерациясенең гражданнар законнары нигезендә билгеләнә.
10 бүлек. Аукционны үтмәгән  дип тану. 
Аукционны гамәлдән чыккан дип тану
51. Һәр куелган лот буенча аукцион түбәндәге очракларда үтмәгән дип таныла:

1) аукционда катнашуга бер генә катнашучы кертелсә;
2) реклама корылмаларын урнаштыруга һәм эксплуатацияләүгә килешүләр төзү хокукының башлангыч бәясе өч тапкыр игълан ителгәннән соң аукционда катнашучыларның берсе дә билет күтәрмәсә;

3) аукционда җиңүче аукцион нәтиҗәләре турындагы беркетмәне имзалаудан, реклама корылмасын урнаштыруга һәм эксплуатацияләүгә килешү төзүдән баш тартса.
52. «Реклама турында» 2006 елның 13 мартындагы 38-ФЗ санлы Федераль законның 19 маддәсендәге 5.2-5.5 бүлекләрендә билгеләнгән таләпләр үтәлгәндә, реклама корылмасын урнаштыруга һәм эксплуатацияләүгә килешү аукционда бердәнбер катнашучы булган зат белән төзелә. 
53. Аукцион үтмәгән дип танылган очракта, аукцион заказчысы аукционны кабат үткәрү турында белдерергә хокуклы, бу вакытта аның шартлары үзгәртелергә мөмкин. Аукцион заказчысы реклама корылмасын урнаштыруга һәм эксплуатацияләүгә килешү төзү хокукының башлангыч бәясен төшерергә һәм (яки) кабат бәяләүне үткәрмичә, аукцион адымын 15 проценттан артмаган күләмдә киметергә мөмкин.
54. Куелган лот буенча аукцион үткәрү нәтиҗәләре нигезендә катнашучы Яр Чаллы шәһәре муниципаль берәмлеге территориясендә тышкы рекламаны тарату өлкәсендә өстенлек алган очракта, куелган лот буенча аукцион гамәлдән чыккан дип таныла. 
55. Махсуслаштырылган оешма, аукцион нәтиҗәләре турындагы беркетмә имзаланган көннән соң 5 банк көне эчендә, үткәрелмәгән аукцион катнашучылары тарафыннан кертелгән задатокларны кире кайтарырга бурычлы.

Әлеге тәртипнең 51 пунктындагы 3 пунктчасында каралганча, аукционда җиңүче тарафыннан кертелгән задаток аңа кире кайтарылмый. 
11 бүлек. Аукцион заказчысы, махсуслаштырылган оешма, аукцион комиссиясе карарларына, гамәлләренә (гамәл кылмауларына) шикаять белдерү 
56. Аукцион заказчысы, махсуслаштырылган оешма, аукцион комиссиясе карарларына, гамәлләренә (гамәл кылмауларына) Россия Федерациясенең гражданнар һәм арбитраж законнарында билгеләнгән тәртиптә шикаять белдерелергә мөмкин.
Башкарма комитет

Аппараты Җитәкчесе                                                                                   И.М. Яруллин

